
Barnehagen sitt samfunnsmandat
Barnehagen skal gje barn under opplæringspliktig alder gode utviklings- og aktivitetsmoglegheiter i nær forståing og samarbeid med barna sine heimar (Barnehagelova, 2005, § 1 Formål). Barnehagen sitt samfunnsmandat er, i samarbeid og forståing med heimen, å ta vare på barna sine behov for omsorg og leik og fremje læring og danning som grunnlag for allsidig utvikling. Leik, omsorg, læring og danning skal sjåast i samanheng.
[bookmark: _Toc478137015]Formål med barnehagen sin årsplan
Barnehagen skal vere ei pedagogisk verksemd som skal planleggast og vurderast. 
Barnehagen sitt pedagogiske arbeid skal ha grunnlag i barnehagelova og rammeplanen. 
Rammeplanen peikar på at årsplanen er eit arbeidsreiskap for personalet som skal dokumentere barnehagen sine val og grunngjevingar.
	
Med utgangspunkt i rammeplanen skal barnehagen sitt samarbeidsutval fastsetje ein årsplan for den pedagogiske verksemda.
[bookmark: _Toc478137016]Årsplanen sin funksjon
Årsplanen skal synleggjere korleis barnehagen omset barnehagelov i praksis, og arbeidar målretta for å sikre det pedagogiske arbeidet. 

Ifølge rammeplanen har planlegging av barnehagen sitt innhald og pedagogiske arbeid fleire funksjonar:
· Personalet får grunnlag til å tenkje og handle systematisk i det pedagogiske arbeidet
· Det gjev kontinuitet og progresjon for enkeltbarn og barnegruppa
· Synleggjer barnehagen si fortolking og realisering av rammeplanen
· Gir utgangspunkt for refleksjon og utvikling av verksemda
Barnehagen sin årsplan er også eit viktig dokument for eigar og myndigheitene si oppfølging og tilsyn med barnehagen.

[bookmark: _Toc490224297][bookmark: _Toc501442301][bookmark: _Toc478137013][bookmark: _Toc501452006][bookmark: _Toc501455371]Velkomen til Læringsverkstedet Idrettsbarnehage
Læringsverkstedet er ei privat barnehagekjede som eig og driv barnehagar i store delar av Norge. I barnehagane våre får barn eit godt grunnlag for livslang læring – i kunnskap, vennskap, tryggleik og glede. Det pedagogiske arbeidet vårt med barna bygger på leikande læring, samspel og meistring.
For meir informasjon om Læringsverkstedet og barnehagane våre, sjå heimesida vår: https://laringsverkstedet.no
[bookmark: _Toc490224298][bookmark: _Toc501442302][bookmark: _Toc501452007][bookmark: _Toc501455372]Visjonen vår
Vi ser på barna som verdas viktigaste verdiar og det mest verdifulle vi har. Barna er verda si framtid. Visjonen vår peikar framover og viser veg for alt av arbeid i Læringsverkstedet:

«VI FÅR VERDAS VIKTIGASTE VERDIAR TIL Å VEKSE»

I barnehagane våre arbeidar vi for at alle barn skal få eit best mogleg grunnlag for vidare utvikling, læring og eit godt liv. Vi ønskjer at barna skal vekse i kunnskap og meistring, i tryggleik og empati. 
[bookmark: _Toc490224299][bookmark: _Toc501442303][bookmark: _Toc501452008][bookmark: _Toc501455373]Våre verdiar og løfter
Læringsverkstedet har tydelege verdiar som arbeidet i barnehagane våre skal bygge på.
Vi skal vere «Leikne og ambisiøse». Vi byr på oss sjølve og har det moro. Samstundes har vi klare mål og kraft til å nå dei.
Vi skal vere «Rause og tydelege». Vi har takhøgde og fridom, samstundes som vi har rammer og retningslinjer som gjer det trygt å vere raus i møte med barn og foreldre.
[bookmark: _Toc501442304][bookmark: _Toc501455374]Vårt løfte til barna
Vi har ambisjonar på vegne av barna i barnehagen vår. Vi legg til rette for at alle barn, uansett alder og utvikling, skal få det beste barnehagetilbodet vi kan yte. Vi lovar og seier at «Eg har hjarte for deg slik at du kan bli den beste utgåva av deg sjølv». Vi skal møte det enkelte barn med å vise dei respekt og omsorg, og å vere opne og rause. Barnehagen vår skal vere ein trygg og god stad og ein god arena for ein fin barndom.
[bookmark: _Toc501442305][bookmark: _Toc501455375]Vårt løfte til foreldre og føresette
Vi skal skape ein sosial arena for leik og læring som set gode spor hjå barn. Eit av våre sentrale arbeidsområde er å formidle grunnleggjande verdiar og haldningar. Dette arbeidar vi aktivt med kvar dag, mellom anna med bruk av Hjerteprogrammet som er utvikla av Læringsverkstedet. 
[bookmark: _Toc501442306][bookmark: _Toc478136672][bookmark: _Toc478137017][bookmark: _Toc501455376]Vårt løfte til kommunen
Vi skal vere ein god lagspelar og skape eit godt samarbeid med lokalsamfunnet for å gje barna varierte opplevingar og tilknytning til nærmiljøet. Eit godt samarbeid med kommunen kan rikgjere både barnehage og lokalmiljø, og bidra til å gje barnehagen ei lokal forankring.

[bookmark: _Toc501455377]Idrettsbarnehage si målsetting

• Barna i Idrettsbarnehage skal oppleve rørsleglede og matglede i kvardagen.
• Idrettsbarnehage skal bidra til forbetra folkehelse.
[bookmark: _Toc501455378]Vaksenrolla i Idrettsbarnehagar
Barn sin trivsel – vaksne sitt ansvar
Barna i barnehagen treng vaksne som har eit bevisst forhold til jobben sin. Vi seier at barn sin trivsel er dei vaksne sitt ansvar. Det er vi som har ansvar for at kvart barn blir sett og høyrd, og at dei får ei oppleving av å vere verdifulle. Sola synar dei områda alle vaksne i våre barnehagar må ha kjennskap til og vite korleis skal bli utført i praksis. 

Aktive vaksne
For oss i Idrettsbarnehagane betyr det å vere ein aktiv vaksen at vi skal vere tilstedeverande vaksne – og vere ein begeistringssmitter. 
Å vere ein aktiv og tilstedeverande vaksen handlar om at barna skal bli møtt der barna er, og vi skal vere til stades både fysisk og mentalt i samspel med barna. Dei vaksne må difor vere tilstedeverande med heile kroppen, vi må vere aktive vaksne som er engasjert i det vi gjer. 
Vi seier at kropp imiterer kropp. Dette betyr at dei vaksne skal vere bevisste seg sjølv som rollemodellar, også kroppsleg. Vi skal vere begeistringssmittere både for barn, kollegaer og føresette, og utsegnet «Det høyrest gøy ut, det har eg lyst til å vere med på», skal spegle oss.
[bookmark: _Toc501455379]Fagområde kropp, rørsle, mat og helse i Idrettsbarnehage
Fagområde Kropp, rørsle, mat og helse står sentralt i idrettsbarnehagane, og vi har som ambisjon å vere ledande på dette området. Vi har valt å sette oss mål om at barna i Idrettsbarnehage skal oppleve rørsleglede og matglede kvar dag i barnehagen. Det er ikkje nok i seg sjølv at barn deltar i fysisk aktiv leik og får servert sunn mat, det krev at vi jobbar med det på ein slik måte at barna blir indre motivert, og får gode opplevingar innanfor fysisk aktivitet og kosthald. 
Vi arbeider tverrfagleg med alle områda i rammeplanen, og ser moglegheita for å nytte element frå idrett, leik og rørsle inn i alle fagområda.  
[bookmark: _Toc501455380]Pedagogisk idrett som metode
Pedagogisk idrett er ein metode som baserar seg på at barn lærer og utviklar seg gjennom å nytte kroppen. 
For å jobbe med Rammeplanen sine målsetningar, nyttar vi pedagogisk idrett.
Pedagogisk idrett handlar om at vi nyttar idrett, leik og rørsle for å jobbe mot våre mål. 
Idrett, leik og rørsle er element som overlappar kvarandre, og som ikkje skal sjåast isolert, vi skal nytte element frå alle tre boksane i våre aktivitetar.


[bookmark: _Toc478136673][bookmark: _Toc478137018][bookmark: _Toc501455381]Om oss
Naustdal Idrettsbarnehage har plass til 96 barn i alderen 1-6 år. Dei er fordelt på
6 avdelingar; Aqua (4-5 åringar), Atlas (4-5 åringar), Aura (2-3 åringar), Axis (2-3
åringar), Humus (1-2 åringar) og Montes (1-2 åringar).

Naustdal Idrettsbarnehage opna 20. august 2012, og er inne i sitt sjette driftsår.
Barnehagen er plassert i naturskjønne omgivnader i Naustdal sentrum. Vi har fjorden
og fjella tett innpå, og har eit stort uteområde som stimulerer til aktiv og kreativ leik.
Det er lagt vekt på at lokala skal vere lyse og trivelege, med store vindauge. 2 og 2
avdelingar samarbeider nært, med skyvedør mellom avdelingane som opnar for
større leikeareal. Vi har i tillegg til dei tradisjonelle barnehagelokala eit sanserom, eit
bibliotek, eigen gymsal og storkjøkken.

Vi har faste dagar for aldersinndelte grupper. Gruppene vert kalla Minimus (3
åringane), Medimus (4 åringane) og Maximus (5 åringane). Alle gruppene har ulike
aktivitetar, og du kan lese meir om Maximusane i avsnittet om overgang barnehage - skule.

Hjartet i barnehagen er kjøkkenet, og her vert alle 3 måltid i løpet av dagen laga av
vår fagutdanna kokk. 
Vi har tilsett idrettspedagogar, som har eit ekstra ansvar for å
utarbeide aktivitetsplanar tilpassa barn i forskjellig alder.

Det er viktig for oss å både nytte og ta del i nærmiljøet vårt. Alle avdelingane er på tur
kvar veke, og i gangavstand for store og små føter ligg turdestinasjonane på rad og
rekke med mellom anna Hekseskogen, Utsikten, Loffen, Hoppbakken ved Løken og
Stranda. 
Møtepunkt med andre aldersgrupper og profesjonar er viktig, til dømes går
Maximusgruppa Lucia hos pensjonistforeininga i kommunen, og vi går Jule- og
Påskevandring i kyrkja. 	
Når det gjeld satsingsområda jobbar vi mot eit nært samarbeid med kommunen. Du kan lese meir om dette på side 8 og 9.

[bookmark: _Toc478136674][bookmark: _Toc478137021][bookmark: _Toc501455382]Fagområde kropp, rørsle, mat og helse
[bookmark: _Toc501455383]Våre mål om rørsleglede og matglede

[image: ]

Bevegelsessirkel


Idrettsbarnehage vil at barn skal bli trygge på seg sjølv gjennom fokus på rørsleglede,
sunt kosthald og gode haldningar. Vi har fokus på fagområde kropp, rørsle, mat og helse, og målet er at barna skal oppleve rørsleglede og matglede i barnehagen.
Grunnlaget for gode vanar blir danna tidleg i barndommen (Ommundsen, 2008) og ved at
barn opplever glede og meistring ved å vere i rørsle, samt variert og sunt kosthald,
vil sjansen vere større for at barna tar med seg dei gode vanane vidare i livet.
Godt kosthald og god veksling mellom aktivitet og kvile er av betydning for å utvikle ein
sunn kropp (Rammeplan for barnehagen - innhald og oppgåver).
Vi har ikkje fokus på reine idrettar, men arbeidar ut frå metoden «pedagogisk idrett», kor
vi nyttar idrett, leik og rørsle for å nå våre pedagogiske mål.
[image: ]

Alle barn har behov for vaksne som er til stades og som er gode forbilde, og vi skal signalisere rørsleglede og vere ekte begeistringssmittere igjennom kvardagen. Rørsleglede er alt ein gjer med kroppen i løpet av dagen, frå finmotoriske aktivitetar som klippe, perle og pusle, til dei grovmotoriske som springe, hoppe, sykle, "Haien kommer" og å gå turar. Vi oppmodar barna til sjølvstende som å kle på seg, ete med bestikk, drikke av kopp, krabbe og gå opp trapper, klatre opp på stolar og stellebordet sjølv, handvask og liknande. I løpet av ei veke er alle barna inne, ute, i hallen og på tur, og ved å variere dei fysiske omgjevnadene får barna ulike erfaringar. Vi går på tur både i skogen, på stranda og andre plassar i nærområdet. Målet med turane er at kvart enkelt barn skal ha ein god oppleving på turen, og vi tek oss tid til undring undervegs. I hallen har vi alt frå ulike tradisjonsleikar, hinderløyper, klatring og balleik, og kan avslutte økta i hallen med ulike øvingar for avspenning som til dømes yoga og massasje. I uteleiken nyttar vi mellom anna idrettspedagogisk utstyr som mjølkekassar, kjegler, ball, og slakk line for å stimulere barna til leik og aktivitet. Dei vaksne skal vere tilgjengeleg både for å støtte og rettleie ved behov, og som engasjerte leikekameratar.
Vi tilbyr alle måltid i barnehagen, med det siktemål å gje barna eit variert og sunt kosthald. Barnehagen er ein viktig arena for å fremme sunne kostvanar blant barn. Vi er sukkerbevisste, men ikkje sukkerfrie. Idrettsbarnehage si satsing på kosthald har gjort at vi feirar bursdagar utan kake, is og liknande på sjølve dagen, men vi tilbyr dette når vi har årstidsbursdag. Årstidsbursdag har vi fire gonger i året med bursdagsleikar som til dømes disco, spa og andre morosame aktivitetar. Vi slår oss laus og feirar alle som har hatt bursdag i føregåande årstid. På sjølve dagen til det enkelte barn, markerar vi barnet med flagg, krone, bursdagssong og stort fokus på barnet. 
Vi ønskjer å legge til rette for matglede mellom anna ved å la barna ta del i matlaginga gjennom å bake bollar og knekkebrød, kutte opp grønsaker og frukt, så og hauste frukt og grønsaker i vår eigen kjøkkenhage, og å få kjennskap til ulike mattradisjonar knytt til jul, påske og liknande. Vi legg og opp til at barna får vere med å lage klar mat til turdagar, og  tenne på bål. Dei får også vere med og dekke bord og rydde etter seg, forsyne seg sjølv med mat og dele ut frukt. Måltidet er ein god læringsarena, og vi ønskjer å gje barna gode opplevingar knytt til dei. Ein grunnleggjande faktor for dette er vaksne som er til stades, og som et same maten som barna.
[bookmark: _Toc501455384]Eigne mål og satsingar
I forskrift om miljøretta helsevern i barnehagar og skuler m.v. § 12 Psykososiale forhold
heiter det: Verksemda skal fremme trivsel og gode psykososiale forhold.

Barnehagen er ofte barna og foreldra sitt første møte med eit anna miljø enn heimen,
og eit godt psykososialt miljø i barnehagen er viktig i det førebyggjande og helsefremmende
arbeidet for barn.

Eit godt psykososialt miljø i Idrettsbarnehage skal kjenneteiknast ved;

• Tryggleik
• Meistring
• Gode relasjonar
›› Barn-barn
›› Vaksen-barn
›› Barn-vaksen
›› Vaksen-vaksen
• Aktivt arbeid med førebyggjande mobbing og krenkande åtferd

Vi har dette barnehageåret fokus på leik og gode vennskapsrelasjonar for å skape eit godt psykososialt miljø. 

I vår barnehage er leiken grunnstammen i det pedagogiske arbeidet og aktivitetane. Vi legg til rette for allsidig leik og varierte aktivitetar gjennom heile barnehagedagen. Barn skal erfare at leik og læring er morosamt. Leiken skal bli tildelt mest tid og mest plass i barnehagen. Leiken har ein eigenverdi for barnet; i samspel med andre blir ein del av ein sosial og kulturell kontekst, og barn sin relasjonskompetanse blir utvikla. Det vil vere fokus på leikens betydning for barn sine vennskap.

Terje Melaas, lektor i pedagogikk på høgskulen i Sørøst-Norge, er engasjert som Læringsverkstedet leikeombud. Leikeombudet vil ha fokus på vaksne som gode rollemodellar for barna og inspirere til spennande leik. Det vil vere fokus på å nytte leiken til å førebygge mobbing, til å inkludere og til fellesskap.

Lokalt i Naustdal Idrettsbarnehage skal vi  barnehageåret 2017/2018 vidareføre satsinga vår på tilstedevêrende vaksne og tidleg innsats, med følgjande mål;
• Alle tilsette skal vere fysisk, emosjonelt, sansande, mentalt og intuitivt til stades i barna sin kvardag.
• Alle tilsette skal leggje til rette for gode utviklings- og læringsmoglegheiter for kvart enkelt barn, og førebygge unødige vanskar for barnet.
Dei vaksne skal vere til stades i kvardagen til barna med heile seg – i tankar, ord og handlingar. Vi jobbar etter tanken om at kropp imiterer kropp, og vi har fokus på å vere gode rollemodellar for barna. 
Arbeidet med tidleg innsats er eit felles satsingsområde med kommunen. Med tidleg innsats meiner vi mellom anna å førebygge at barna opplever og utviklar unødige vanskar. Vi tar del i tverrfaglege møter med helsestasjon, BUP, PPT, lege og barnevern. Dessa møta er meint som eit førebyggande tiltak og ein arena kor vi kan rettleie kvarandre og få tips og råd. I det daglege nyttar vi til dømes Statped, TRAS, Askeladden og Språkkista i arbeidet med det enkelte barn og barnegruppene samla.
[image: ]
[bookmark: _Toc501455385]Verdigrunnlaget til barnehagen
[bookmark: _Toc501455386]Danning gjennom omsorg, leik og læring
«Barnehagen skal i samarbeid og forståelse med hjemmet ivareta barnas behov
for omsorg og lek, og fremme læring og danning som grunnlag for allsidig utvikling.»
Rammeplan for barnehagens innhold og oppgaver.
Danning er ein livslang prosess som mellom anna handlar om å utvikle evne til å
reflektere over eigne handlingar og veremåtar. Gjennom gode danningsprosessar
vil barna utvikle evne til å sjå seg sjølv som eit verdifullt medlem av eit større fellesskap,
og til å vere nysgjerrig og prøvande til omverda, noko som gjer dei i stand til å
handtere livet. Gjennom danning blir grunnlaget for barnet si allsidige utvikling lagt.
Det er ei primæroppgåve for barnehagen å gje barna omsorg og nærleik, og å sørge
for at dei ut frå alder og individuelle føresetnader blir møtt med lydhøyre, innleving
og vilje til samspel. Vi skal gje barna rom til å utøve empati og omsorg i kvardagen.
Leiken er barna sin viktigaste læringsarena og mest naturlege samværsform. Den
inviterer dei til å vere kreative og skapande, legg grunnlag for fellesskap og vennskap,
og utviklar barnet sin sosiale kompetanse. Leiken har ein eigenverdi og er ei viktig
side ved barnekulturen, og den gjer grunnlag for læring og allsidig utvikling. Difor har
den ei sjølvskriven rolle hos oss, og vi gjev stor plass til den frie leiken i det uformelle
rom.
Hos oss skal barna få oppleve spontanitet og fantasi, felles opplevingar og erfaringar.
Vi ønskjer å stimulere barna si læring gjennom å tilby varierte læringsarenaer der dei
kan nytte heile kroppen. Det gir dei felles erfaringar som igjen bidrar til å bygge
relasjonar. Leiken gir ein moglegheit til å jobbe med alle sider av barnet si utvikling. Ein
kan enkelt tilpasse leiken slik at alle barna har moglegheit til å oppleve meistring og
rørsleglede.
Aktive, tilgjengelege, modige, engasjerte og rause vaksne skal gjennom
barnehagekvardagen vere rollemodellar og initiativtakarar til meistring og
rørsleglede for kvart enkelt barn. Vi meiner at kropp imiterer kropp.
Bevisst bruk av formelle og uformelle rom er grunnleggjande for å skape gode
leikemiljø i barnehagen.
Vi skal leggje til rette for at barna skal få utfalde seg på avdeling/fløy, i hallen, på
kjøkkenet, ute på tur, i skogen, på Naustdal stadion og elles i nærmiljøet.
For dei yngste nyttar vi mykje song og musikk med rørsle til.
For dei litt større barna nytta vi ulike tradisjonsleikar som «Gjemsel», «Haien kommer»
og «Raudt lys»

[bookmark: _Toc501455387]Inkluderande fellesskap med plass til det enkelte barn
«Barnehagens innhold skal utformes slik at det kan oppleves meningsfylt for det
enkelte barn og gruppen. Barnehagens omsorgs- og læringsmiljø skal fremme
barns trivsel, livsglede, mestring og følelse av egenverd.»
Rammeplan for barnehagens innhold og oppgaver

Vi jobbar med å ha bevisste haldningar og verdiar til korleis vi møter kvart enkelt barn.
Barna skal få utvikle sin eigen identitet uavhengig av alder, funksjonsnivå, kjønn, sosial,
etnisk og kulturell bakgrunn. Personalet har ansvar for at alle barn får oppleve at dei
sjølve og alle i gruppa er viktige personar for fellesskapet. Barnehagen skal forberede
barn til å møte og skape eit likestilt samfunn. Vi skal vere med på å utvikle barna si
nysgjerrigheit for mennesker og kulturar sin likskap og ulikskapar.
Vi har som oppgåve å fremme positive handlingar som førebygger mobbing, vald og
avvising. Idrettsbarnehage har difor laga ein handlingsplan mot mobbing og
krenkande åtferd. Det er vårt ansvar at kvart enkelt barn blir gitt moglegheit til å utfalde
seg og utvikle sin individualitet i trygge rammer, innanfor dei normer og regler
fellesskapet har sett.
I Naustdal Idrettsbarnehage møter vi kvart enkelt barn der det er. Vi legg til rette for at
barnet får oppgåver ut frå alder og funksjonsnivå, og ønskjer at alle barn skal få delta i
barnehagen sitt innhald og føle meistring. For oss er meistring når barnet vågar å
prøve, og at det meistrer uavhengig av ferdigheiter.
Vi har eit særleg ansvar for å førebygge vanskar og oppdage barn med særskilte
behov. For desse barna er det ekstra viktig at dei vaksne tilpassar aktiviteten til barna
og finn alternativ til løysingar og gjennomføringar. Dette kallar vi pedagogisk bakdør.
Det er sjølve meistringskjensla som er viktig for bevegelsesgleda, og denne skal vi til
ei kvar tid jobbe mot.
Vi skal bidra til at barna opplever ein meiningsfylt kvardag i fellesskap med andre barn
og vaksne. Barna skal få gode erfaringar og opplevingar innanfor eit bredt spekter av utfordringar. Vi skal arbeide for at kvart enkelt barn skal få utvikle seg fysisk, psykisk, sosialt og kognitivt i dei aktivitetane vi legg til rette for i kvardagen. Ved å ta i bruk pedagogisk bakdør kan ulike behov bli dekt i same aktivitet, og alle kan delta på sine premisser og ut i frå eigne føresetnader.

[bookmark: _Toc501455388]Barns medverknad
«Barn har rett til å uttrykke seg og få innflytelse på alle sider ved sitt liv i
barnehagen. Medvirkning handler også om og utforske tilværelsen sammen.»
Rammeplan for barnehagens innhold og oppgaver.

Barn har rett til å seie si meining i det som skal skje, uansett alder og føresetnader.
Personalet skal legge til rette for læring og utvikling for barna, samstundes skal dei la
barna vere aktive og ha medverknad i eigen kvardag. Dei vaksne skal ta det barna
seier og uttrykker på alvor, og prøve å forstå det dei meiner og forstå deira perspektiv
og ønskjer.
Det er viktig med vaksne som lyttar og lar barna få seie si meining på sin måte, og at
vi er lydhøyre på kva signal dei sender oss, både verbalt og non-verbalt. Til dømes
om kvar vi skal gå på tur, kva bok vi skal låne på biblioteket, kva vi skal leike i hallen
og i frileiken i det uformelle rom.
Nokre gonger vil vi også endre på planar om vi ser at barna er meir opptekne av noko
anna som også kan gje mykje glede og læring. Barna skal få vere med og evaluere
aktivitetar og planar, og få seie deira meinig om desse. På den måten kan barna få
vere med og medverke i sin eigen kvardag.
I Naustdal Idrettsbarnehage skal vi vise respekt og anerkjenne barn og vaksne
gjennom at vi legg til rette for medverknad. Det er viktig å gje barna tilpassa
medverknad etter alder og føresetnader, samstundes som det er viktig å halde på
dei trygge rammene.
Barn si medverknad synleggjer vi til dømes gjennom bruk av praksisforteljing, bilde og
vekebrev.
Barna er med på å planleggje aktivitetar i kvardagen gjennom samtalar med vaksne,
og ved at vi observerer barna i deira leik i det uformelle rom.
Gjennom aldersinndelte grupper er det lettare å kartleggje barna sine interesser og
ønskjer som barna sit inne med. For dei barna som er stille i mengda, er det lettare
og ytre seg i slike grupper.
Leikemiljøa på avdelingane er essensielle for barn si medverknad, leikane og miljøet på
avdelingane skal innby til barn sin fantasi og kreativitet
På småbarn er leikane satt fram slik at dei er tilgjengelige.
På storbarn har dei ein del tilgjengeleg, samt rom og leikeområder inne som gir rom
for spenning og variasjon.


[bookmark: _Toc501455389]Kulturelt mangfald
«Barnehagen skal formidle verdier og kultur, gi rom for barns egen kulturskaping
og bidra til at alle barn får oppleve glede og meistring i et sosialt og kulturelt
fellesskap.»
Barnehageloven § 2

Vi ønskjer å sjå kvar enkelt familie og deira kulturelle bakgrunn og tilhøyrsle. Vi ser
på eit kulturelt mangfald som ein ressurs kor ein kan nytte dei ulike kulturane som
bakgrunn for noko ein ønskjer å lære meir om. 
I barnehagen vår ønskjer vi å oppnå ei breiare forståing av nærmiljøet vårt. Å bli
kjend med nærmiljøet, handlar og om å bli kjend med viktigheita av å ta
vare på ting rundt oss.
Barnehagen har ein viktig rolle som arena for utvikling av kulturell identitet.
«Barnehagen skal leggje til rette for kulturmøte, gi rom for barna si eiga kulturskaping og bidra til at alle barn kan få oppleve glede og meistring i sosiale og kulturelle fellesskap.»
(Rammeplan, s. 9).
Hos oss skal vi jobbe med kulturelt mangfald mellom anna ved å markere ulike høgtider og merkedagar. 
På hausten markerer vi FN-dagen med basar til inntekt for ein velgjerande
organisasjon. Vi synleggjer samisk kultur ved markering av Samefolket sin dag 6. februar.
På ”Verdas Aktivitetsdag” 10. mai, inviterer Maximusbarna dei andre førskulebarna frå barnehagar i både Naustdal, Førde og Eikefjord til ein spennande og morosam dag fylt med ulike utandørs aktivitetar  på Naustdal Stadion. Dei andre barna i barnehagen har sin
eigen aktivitetsdag på barnehagen sitt uteområde.
Vi legg til rette for at alle barn skal føle seg som ein positiv del av fellesskapet,
uavhengig av kjønn, funksjonsnivå og kulturell bakgrunn.
[bookmark: _Toc501455390]Sosial kompetanse
«Tidlige erfaringer med jevnaldrende har stor betydning for barns
samspillsferdigheter og gjør barnehagen til en viktig arena for sosial utvikling,
læring og etablering av vennskap. Sosial kompetanse handler om å kunne
samhandle positivt med andre i ulike situasjoner.»
Rammeplan for barnehagens innhold og oppgaver.
Gjennom å jobbe med dei fire fokuspunkta i pedagogisk idrett (fysisk-, psykisk-,
sosial- og kognitiv utvikling) sikrar vi å komme gjennom heile barnet si utvikling. Dette
skjer gjennom alle aktivitetane i barnehagekvardagen, både i formelle og uformelle
situasjonar. Aktivitetane skal til ei kvar tid bli tilpassa barnet, på det nivået barnet er,
og dei vaksne skal opptre som støttande stillas.
I arbeidet med barns psykososiale miljø vil vi nytte eit verktøy som heiter
«Hjerteprogrammet».
Å finne ord som beskriver følelsar, og å nytte omgrep om seg sjølv er viktig, men ofte
vanskeleg for barn. Gjennom bruk av «Hjerteprogrammet» skal vi gi barna verktøy
for å meistre dette. Programmet kan også vere ei støtte og bevisstgjering
for dei vaksne i barnehagen, noko som er viktig sidan vi vaksne er rollemodellar for
barna (kropp imiterer kropp).
Som vaksne tenkjer vi over korleis vi uttrykkjer eigne haldningar, og prøver å leggje til
rette for godt samspel både mellom barna, dei vaksne og mellom barn og vaksen.

Vennskap er viktig for alle barn. Vi vil leggje til rette for at vennskap kan oppstå og
utviklast. For å vedlikehalde vennskap er det viktig med gode sosiale ferdigheiter
som å dele, lytte til kvarandre, utøve empati, og ikkje minst erfare leik, glede og
humor i fellesskap.
Vi nyttar mykje bevegelsessongar og musikk som «Hovud, skulder, kne og tå», «Bake,
bake kake», «Er du veldig glad og veit det», «Hanefar høgt oppe i fagerli» og mange
fleire. Desse gjev barna felles erfaringar i tillegg til moglegheit til rørsle. Dette kan
bidra til at barna enklare kjem inn i samspel og relasjonar med andre barn. Vi er og bevisst på å dele opp i mindre grupper, både aldersinndelt, på avdelingane og på tvers av avdelingane på huset. På den måten har dei moglegheit til å bli betre kjent med fleire barn.
[bookmark: _Toc501455391]Språkleg kompetanse
«Barnehagen skal sørge for at alle barn får varierte og positive erfaringer med å nytte språket som kommunikasjonsmiddel, som redskap for tenkning og som uttrykk for egne tanker og følelser.» Rammeplanen for barnehagens innhold og oppgaver.
Det er stort fokus på å fremme barns språk i barnehager, og i Idrettsbarnehage
er vi opptatt av å skape et godt språkmiljø.
Frå vi blir fødd har vi språket i oss, og språket er både verbalt og non-verbalt.
Gjennom kroppsleg uttrykk, bevegelse og ord utviklar barn sitt talespråk. Å
anerkjenne barna sine uttrykk og samstundes hjelpe dei med å sette ord på
opplevingar, er avgjerande for vidare utvikling av språket.
Vi nyttar mellom anna Språkkista som er eit godt verktøy i arbeid med barn som har behov for ekstra språktrening. Den er også fin å nytte i mindre grupper og samlingsstunder, der
språk er i fokus.
I Naustdal Idrettsbarnehage har vi fokus på pedagogisk idrett og ser betydninga av
fysisk aktivitet og rørsleglede. Vaksne som er engasjerte og til stades er nøkkelen til å stimulere motivasjon og lyst. Positivt fellesskap med variasjonar og
fokus på relasjonar vaksen-barn, barn-vaksen og barn-barn er med på å stimulere
barna si språkutvikling. Gjennom aktiv bruk av kropp og sansing blir merksemda retta
mot å sjå, sanse, oppdage og oppleve.
Vi ser på alle kvardagssituasjonar som gode læringsarenaer. Måltid og stellesituasjonar, i garderoben under av- eller påkledning, turar i skogen, samlingsstunder og frileik er alle gode arenaer for arbeid med språkleg kompetanse. Som vaksne er vi bevisst vårt eige språk og nyttar språket aktivt. Vi legg til rette for samtalar med barna, les bøker og har bøker lett tilgjengeleg. Bokstavar og tal er lett synleg på avdelingane. Vi har laminerte bokstavar og korkar med bokstavar på som barna kan leike med og forsøke setje saman til ord.
Alle aktivitetar blir tilpasse barna sin alder og funksjonsnivå.
I samlingsstunda brukar vi bevegelsessongar, vi klappar namna til barna, og bruker
rim og regler, osv.

[bookmark: _Toc501455392]Livsmeistring og helse
«Barnehagen skal bidra til barnets trivsel, livsglede, meistring og følelsen av egenverd og forebygge krenkelser og mobbing. Barnehagen skal gi barna utfordringer i et trygt miljø, og gi barn moglegheiter til å prøve ut ulike sider ved samspill, fellesskap og vennskap.»
Rammeplan for barnehager 2017.

Våre tiltak for å jobbe med dette;
· Systematisk bruk av Hjerteprogrammet i arbeidet med sosial kompetanse.
· Dele barnegruppa i mindre grupper, for å sjå kvart enkelt barn og deira behov og føresetnader.
· Skape felles opplevingar og erfaringar som beriker leiken.
· Trygge barna på å fremme eigne behov og meiningar, gjennom å anerkjenne dei.
· Legge til rette for varierte dagar med tid til avspenning og rolege aktivitetar.
· Bruk av pedagogisk bakdør for å gje barna kjensle av meistring.
· Vaksne som er til stades og som er i forkant av situasjonar som oppstår.
· Legge til rette for variert leik, og utfordre barna med nye aktivitetar tilpassa deira føresetnader.
· Nært samarbeid mellom barnehagen og foreldre/føresette.
· I tillegg til å følgje opp eigne barn si trivsel og velvêre, har det stor betydning at foreldre også bryr seg om andre sine barn og inkluderer dei i eigen kvardag. Det kan ein gjere ved å helse på dei andre barna i barnehagen, slå av ein prat og invitere med andre sine barn heim. Foreldra kan også bidra til å fremme eit godt miljø i barnehagen ved å snakke positivt om barnehagen, personalet, dei andre barna og deira familiar utanom barnehagetida.
[bookmark: _Toc490224300][bookmark: _Toc501442307][bookmark: _Toc501452009][bookmark: _Toc501455393]Overgangar 
Ein overgang fører til endring i barnet sine rammer og rutinar. I Læringsverkstedet er vi opptatt av at barn og foreldre skal føle seg trygge, og alltid bli møtt av kompetente, varme medarbeidarar.

[bookmark: _Toc478730547][bookmark: _Toc490224301][bookmark: _Toc501442308][bookmark: _Toc501452010][bookmark: _Toc501455394]Frå heim til barnehage 
Når eit barn får tilbod om plass hos oss i Naustdal Idrettsbarnehage, får dei tilsendt eit velkomstbrev frå den avdelinga han eller ho skal begynne. I brevet får barnet og foreldra informasjon om namn på avdelinga, namn og bilde på dei tilsette på avdelinga, kor mange barn blir det, namn på dei andre barna, dato for oppstart og klokkeslett ein skal møte den første dagen. I tillegg står det litt om korleis vi organiserer tilvenninga for nye barn.  

Vi ønskjer å skape tryggleik for og rundt kvart enkelt barn. Det er barna sin tilknyting til dei vaksne, omsorg og tryggleik som står i fokus. Barna og dei vaksne skal få tid til å bli godt kjend med kvarandre. Det er viktig med faste rutinar og dagsrytme slik at barna får forutsigbarhet og kjenner igjen dagsrytmen vår. 
Som vaksen på avdelinga skal vi vere gode rollemodellar og vere til stades der barna er både fysisk og psykisk – i leiken, aktiviteten og samspelet mellom vaksen-barn, barn-vaksen, barn-barn og vaksen-vaksen. 
I Rammeplanen står det mellom anna at «Når barnet startar i barnehagen, skal personalet sørgje for tett oppfølging den første tida, slik at barnet kan oppleve tilhøyrsle og føle at det er trygt å leike, utforske og lære».
Barna vil få tildelt ein primærkontakt som skal ta imot og vere tilknytningspersonen for barnet den første tida. Primærkontakta vil vere den som har den daglege kontakten med foreldra. Pedagogisk leiar eller primærkontakta har i løpet av tilvenninga ein samtale med foreldra kor ein snakkar om korleis tilvenninga går og avtaler korleis ein gjer det framover
[bookmark: _Toc478730548][bookmark: _Toc490224302][bookmark: _Toc501442309][bookmark: _Toc501452011][bookmark: _Toc501455395]Frå småbarn- til storbarnsavdeling
I Rammeplanen for barnehagen står det at «Personalet skal sørge for at barnet og foreldra får tid og rom til å bli kjende med andre barn og anna personale når eit barn byter barnegruppe.»
Vi starter tilvenninga for dei som skal byte avdeling eit par månader før sommarferien. Då kjem ein på besøk til si nye avdeling saman med dei andre som skal flytte dit. På denne måten får barna kjennskap til og blir tryggare på barn og vaksne som allereie går der dei skal begynne på til hausten. Alle som skal byte avdeling får også eit velkomstbrev frå si nye avdeling, med namn, bilde og informasjon om dei nye vaksne, kor mange barn dei blir, namn på barna, og dato for oppstart etter sommaren.
For å ivareta dei nye barna og inkludere dei i si nye avdeling nyttar ein mykje tid på hausten med å dele opp i mindre leikegrupper, slik at det er lettare for barna å knytte relasjonar med kvarandre. Vi har stort fokus på avspenning, for barna skal no lære seg nye måtar å få ro i kroppen på, enn å sove. Vi nytter yoga, massasje, diverse bordaktivitetar og musikk som døme på avspenning. 
Vi går mykje på turar, og på storebarnsavdelingane blir det lengre turar enn til småbarna. Vi har fokus på at vegen er målet og at barna får gå å utforske på vegen. Vi har som regel mat på turen, og ofte mat på bål under bålsesongen, slik at turdagane ofte varer til rundt kl. 13.00. 

[bookmark: _Toc478730549][bookmark: _Toc490224303][bookmark: _Toc501442310][bookmark: _Toc501452012][bookmark: _Toc501455396]Frå barnehage til skule
Vi samarbeider med foreldre og skulen for å sikre at barna er førebudd på skulestart.
For våre skulestartarar har vi ein intensjon om å gjere det siste året i barnehagen litt spesielt. Dei skal oppleve den siste tida i barnehagen som spennande, utfordrande og som ei tid kor iveren etter å erobre ny kunnskap skyt fart. 
Å begynne på skulen inneber ein stor overgang, både for barn og føresette. Kanskje forbind ein det å begynne på skulen først og fremst med å lære å lese og skrive, men det er ofte dei små, enkle tinga som kan bli utfordrande for mange barn; Å ta imot beskjedar, vente på tur, gå på do aleine, sitje stille over lengre tid, pakke sekken, hoppe tau og sparke ball i friminutta, ta av og på kle/sko utan hjelp osv.
Barnehagen skal leggje til rette for at dei eldste barna har med seg erfaringar, kunnskap og ferdigheiter som kan gi dei eit godt grunnlag og god motivasjon for å begynne på skulen (Rammeplan, 2017).
Vi arrangerer førskuletreff med dei andre skulestartarane i kommunen, slik at dei har moglegheit til å bli kjende før skulestart. Dei tilsette på avdelingane med Maximusbarn deltek på rettleiingsmøter saman med dei andre barnehagane i kommunen, der ein har fokus på overgang barnehage-skule. Ein held også overgangsmøter med skulen på våren, der ein utvekslar kunnskap og informasjon, om tilbodet til Maximusane, overgangen til skulen og skulestarten (jf. Rammeplan 2017).
Det er nokre spesielle ting ein får vere med på når ein er Maximus, og det største er kanskje overnatting i barnehagen. Den første overnattinga er i slutten av november kvart år, og det er då Maximusane gjer barnehagen klar til adventstid og jul. Den siste overnattinga er på våren i april/mai. 
Ein anna ting Maximusane hos oss får vere med på siste året i barnehagen, er å lære seg og lage sunne og næringsrike matpakkar. Dette kallar vi «matpakkemåltidet». 
Målet med «matpakkemåltidet» er å introdusere barna for ulike matvarar, matkulturar og mattradisjonar, samt at barna kan lære ulike måtar å tilberede ei matpakke på før dei startar på skulen. Barna skal bidra med å så og hauste, samt få kjennskap til korleis vi kan konservere mat frå naturen og ta det fram igjen for å nytte det i matpakkane våre. Vi ønskjer å gje barna sunne vanar som dei kan ta med seg når dei startar på skulen, og vidare i livet. 
Det skal vere stort å vere Maximus i Naustdal Idrettsbarnehage og dei skal få med seg mange gode minner i sekken dei skal ha med seg vidare i livet.

[bookmark: _Toc501455397]Fagområder
Progresjon betyr framsteg. Det du ikkje får til i dag, får du til i morgon eller til neste år. Vi presenterer forslag til løysningar, introduserer moglegheiter og ulike teknikkar frå barna begynner i barnehagen til dei begynner på skulen. Alle barn er aktive deltakarar, medspelarar og utforskarar i eigne liv. Dei påverkast av omgjevnadene sine, og påverkar sjølv. Utvikling og progresjon i småbarnsalder er ein samanheng mellom å tileigne seg kunnskap og ferdigheiter. Det er viktig å påpeike at progresjon er ein prosess. Resultat målast ikkje. Det er store individuelle ulikheiter på når barn når milepælar og når dei er klare til ny læring. For oss i Idrettsbarnehage er det viktig å motivere, lære og inspirere barna til å få nye erfaringar og ny kunnskap, til å få kjensle av meistring, oppleve rørsleglede og trua på at dei kan! Arbeidet vårt vil, så langt det lar seg gjere, bli tilpassa til det enkelte barn. Progresjonen skal følgje barnet.

Progresjonsplanen beskriv korleis barnehagen arbeider med dei sju fagområda som er beskrive i Rammeplanen for barnehagen – innhald og oppgåver. Fagområda vil
sjeldan opptre isolert, og fleire område vil ofte vere representert samtidig. I Idrettsbarnehage nyttar vi felles metode, pedagogisk idrett, for å nå krava i Rammeplanen. Vi ser på
kroppen som menneskets grunnleggjande vilkår for utvikling og læring. Våre aktivitetar har alltid eit pedagogisk mål, og leiken står i sentrum.

[bookmark: _Toc501455398]Gjennom arbeidet med fagområde kommunikasjon, språk og tekst ønskjer vi at barna skal:
	
1 – 2 år
	· Bli kjent med musikk, rytme, songar og det musiske i språket.
· Vidareutvikle si begrepsforståing ved bruk av både det verbale og det kroppslege språket.
· Bli kjent med enkle ord gjennom biletbøker/bildekort.
· Fysisk bevegelse og språk heng saman, vi vaksne sett ord på ulike kroppsdelar og bevegelsar.

	
3 – 4 år
	· Nytte sitt verbale språk i samhandling med andre, i konfliktløysing og annan aktivitet/leik.
· Få kjennskap til bokstavane og kjenne til rytmen og ordbildet av eige namn.
· Ha eit språkstimulerande miljø ved å ha ordbileter på avdelingane, og nytte bøker aktivt.
· Nytte rim, reglar, dikt, song, høgtlesing og rytmeleikar.

	
5 – 6 år
	· Bidra til å skape eigne forteljingar/tekstar/aktivitetar og samtale rundt desse.
· Kunne fortelje samanhengande om opplevingar og erfaringar, og sette ord på følelsar og meiningar.
· Ta imot og følge kollektive beskjeder.
· Bli kjent med bokstavar og øve på å skrive sitt eige namn.
· Øve på å ta ordet i ei større gruppe.



[bookmark: _Toc501455399]Gjennom arbeidet med fagområde kropp, rørsle, mat og helse ønskjer vi at barna skal:
	

1 – 2 år
	· Få tilgang på å nytte, og bli kjent med, ulikt motorisk leikemateriell som stimulerer til varierte bevegelsar både inne, ute, i hall og på tur.
· Bli kjent med musikk, rytme og song med tanke på å stimulere til rørsleglede.
· Gå/delta på kortare turar som stimulerer til gode opplevingar innanfor friluftsliv.
· Bli oppmoda til sjølvstende i kvardagsaktivitetar som å lære å gå, kle på seg, ete med bestikk, drikke av kopp, krabbe/gå opp trapper, klatre opp på stolen/stellebordet sjølv, handvask etc.
· Utforske og bli kjent med primærsansane våre (likevektsansen, berøringssansen og muskel- og leddsans) og utforske, bli kjent med og øve på benevning av sekundærsansane våre (sjå, høyre, smake, lukte).
· Bli vant til å smake og lukte på mat som blir servert i barnehagen, og bli vant til ulike konsistensar og smakar.

	

3 – 4 år
	· Få moglegheit og oppmodast til å utfordre seg sjølv fysisk, psykisk, sosialt og kognitivt, ved å prøve nye leiker og aktivitetar.
· Utvikle forståing for ulike tradisjonsleiker og organisert leik, samt øktplanar og avspenningsaktivitetar.
· Få begynnande kunnskap om kroppens funksjonar, og knytte begrep opp mot kroppen og ulike bevegelsar.
· Få forståing for kroppslege ulikskapar og respekt for eigen og andre sin kropp.
· Delta i ulike former for friluftsliv gjennom alle årstidene (eks. bål, lavvo, klatring, korte gå-/sykkel-/skiturar).
· Oppmodast til sjølvstende i måltidet ved å utvikle bevisstheit rundt det å vere svolten og tørst.
· Få forståing for dei ulike smakane som surt, søtt, salt, bittert og umami (proteinsmak).

	

5 – 6 år
	· Bli introdusert for, og få moglegheit til, å utfordre seg sjølv med meir avanserte aktivitetar og utstyr som til dømes samarbeidsaktivitetar, bruk av racketer, hockey-/bandykøller (forlenga arm), slengtau og liknande.
· Få øve på å sette i gang og organisere aktivitetar sjølv.
·  Bli aktivt involvert i friluftsliv, og gå/sykle/gå på ski på litt lengre turar i variert terreng.
· Kunne velje riktig kle ut frå vêrforhold.
· Få ei forståing for kva mat og drikke kroppen treng, samt kvifor.
· Øve på å lage matpakkar på ulike måtar, og få ei forståing for kva ei matpakke kan og bør innehalde.
· Bli introdusert for enkel førstehjelp og øve seg på nødnumra.



[bookmark: _Toc501455400]Gjennom arbeid med fagområde kunst, kultur og kreativitet ønskjer vi at barna skal:
	

1 – 2 år
	· Få delta i og oppleve rørsle, song og musikk med heile kroppen, der barn og vaksne deltek saman. 
· Bli kjent med ulike materialar gjennom sansane, kor vi ser, rører ved, luktar og skapar noko (teikne, male, lime, modellere, bake, klippe).
· Bli kjent med og nytte kreativitet gjennom sin eigen leik.
· Finne glede gjennom song og musikk med rørsle, både med kvarandre og vaksne.

	
3 – 4 år
	· Få tilgang på instrument og formingsmateriell slik at dei kan uttrykke seg gjennom å skape musikk, dans, drama, samt formingsaktivitetar.  
· Vere saman i kulturelle opplevingar i nærmiljøet, og oppleve musikk/ språk/ litteratur/ design.
· Ha ein kvardag og eit miljø som legg til rette for rolleleiken, og der dei vaksne tar den på alvor.

	
5 – 6 år
	· Få rom for både planlagde og spontane formingsaktivitetar inne, ute, i hall og på tur.
· Få kjennskap til forteljingar frå nærmiljøet og lage eigne førestillingar og dramatiseringar der både fantasi og røyndom er representert.
· Bli kjent med kulturminner i lokalsamfunnet/nærmiljøet.






[bookmark: _Toc501455401]Gjennom arbeid med fagområde natur, miljø og teknologi ønskjer vi at barna skal
	

1 – 2 år
	· Bli kjent med å vere ute i ulikt vêr, og å sanse naturen og dei ulike vêrtypane (sand, jord, is, regn, sol, vind, snø).
· Gå/delta på kortare turar kor vi blir kjent med og utforskar naturen (maurtue, fuglar, dyrespor, bær, blader, konglar, etc.)
· Bli kjent med dyr i nærområdet, gjennom bruk av konkretar, samt lære korleis lydar dei lagar. 
· Bli kjent med dei ulike årstidene, og kva som kjenneteiknar dei.

	
3 – 4 år
	· Få ei forståing for at miljøet endrar seg med årstidene (gå på ski og skøyter, og ake om vinteren. Sykle, springe, balleik om sommaren på same område).
· Delta i såing og planting, og lære om prosessen frå frø til råvare. 
· Få kjennskap til og erfaring med kor maten og drikka kjem frå.
· Få kjennskap til kva kle ein har på seg til ulike vêrforhold.

	
5 – 6 år
	· Delta i innhausting og konservering av ulike matvarer, samt utvikle forståing for kor maten vi et kjem frå.
·  Få ein byrjande kjennskap til kroppen sin vekst og utvikling, samt livet sin gong frå fødsel til død.
· Utvikle respekt for naturen kring oss, og lære om kor viktig det er å ta vare på den.
· Få ein byrjande forståing for næringskjeda/økosystemet i naturen.



[bookmark: _Toc501455402]Gjennom arbeid med fagområde mengd, rom og form ønskjer vi at barna skal:
	
1 – 2 år
	· Oppleve bruk av teljing i leik og kvardagsaktivitetar. 
· Bli kjent med ulike former, farger, mønster, og størrelsar gjennom kroppsleg leik.
· Nytte omgrep om tall bevisst i kvardagen gjennom mellom anna regler, song og eventyr.
· Få ein byrjande forståing for sortering gjennom rydding og organisering.

	
3 – 4 år
	· Få moglegheit til å eksperimentere med tal, former, fargar og størrelsar.
· Møte tal, former, symbol og bilete i aktivitetar og leik, både inne, ute, i hall og på tur.
· Oppleve glede over å utforske og leike med tal, former og fargar.

	
5 – 6 år
	· Få leike aktivt med tal og mengde i songleikar, spel, øktplanar og matlaging.
· Få kjennskap til korleis ulike former ser ut på papiret i forhold til omgjevnadene rundt barnet. 
· Få kjennskap til ulike omgrep innan mengd, rom og form (tal, nemning, volum, mål, vekt, kart, avstand, tid).
· Ha tilgang til ulike spel tilpassa deira nivå.
· Få kjennskap og erfaring på ulike mål gjennom aktivitetar som til dømes matlaging (desiliter, centimeter, sirkel, kvadrat osv.)



[image: ]
[bookmark: _Toc501455403]Gjennom arbeidet med fagområde etikk, religion og filosofi ønskjer vi at barna skal:
	
1 – 2 år
	· Få kjennskap til empati, det å vere god mot andre og omgrepa lei seg, glad og sint. 
· Bli trygg på seg sjølv og andre ved bruk av kroppen som utgangspunkt.
· Bli møtt med likeverd, respekt, omsorg og kjærleik, uavhengig av sosial og kulturell bakgrunn
· Bli gitt rom for undring og filosofering.

	
3 – 4 år
	· Utvikle evna til å stille spørsmål, resonnere og undre seg (filosofere) i kvardagen. 
· Bli kjent med kvifor vi markerar/feirar kristne høgtider og eventuelt andre representerte religionar.
· Vidareutvikle evna til empati og omsorg, samt evna til å sette seg inn i andre sin situasjon.
· Utvikle respekt for kvarandre sin bakgrunn, uavhengig av kulturell bakgrunn, religion eller livssyn.

	
5 – 6 år
	· Ha kjennskap til at alle menneske er forskjellige og har ulike føresetnader.
· Få innblikk i FN sin barnekonvensjon gjennom arbeid med førebyggande mobbing. 
· Respektere kvarandre sine ulikheiter.
· Kunne setje ord på ulike kjensler.



[bookmark: _Toc501455404]Gjennom arbeid med fagområde nærmiljø og samfunn ønskjer vi at barna skal:
	
1 – 2 år
	· Bli kjent med og trygg på barnehagen sin – inne, ute, i hall og på tur.
· Gå/delta på turar kor vi utforskar og oppdagar nærmiljøet.
· Erfare at dei er verdifulle og viktige for fellesskapet.
· Oppleve å ha tilhøyrsle til ei gruppe gjennom måltid og aktivitetar.

	
3 – 4 år
	· Få gå lengre turar og sjå meir av nærmiljøet.
· Lære korleis ein ferdas i trafikken.
· Utvikle tillit til eigen deltaking i, og moglegheit til å påverke fellesskapet.

	
5 – 6 år
	· Bli kjent med ulike mattradisjonar i samfunnet vårt (norske og internasjonale).
· Få innblikk i det historiske rundt sitt nærmiljø.
· Bli kjent med og besøke ulike verksemder og institusjonar i nærområdet.



[image: ]
[bookmark: _Toc501455405]Nyttig å vete 

OPNINGSTID: 07.00-16.30

LEVERING OG HENTING: Skal barnet bli henta av andre enn foreldre/føresette, må barnehagen ha beskjed om dette. Vi gjev aldri frå oss barn til ukjente dersom vi ikkje har fått beskjed på førehand. Personar de har skreve ned på kontaktskjemaet, ser vi og på som godkjent av dykk til å hente. Når kontakt er oppnådd mellom barn og føresette tek vi det som at barnet er henta. Barnehagen sine reglar gjeld, men foreldra har ansvaret. Dette gjeld også på arrangement som blir halde i barnehagen. Barnehagen stenger 16.30, så vi ynskjer at barna blir henta seinast 16.25.

FRÅVÆR: Gje beskjed innan kl. 09.30 dersom barnet ikkje kjem i barnehagen.

MÅLTID: Frukost blir servert fram til 08.30, lunsj er kl. 11.00, og ettermiddagsmat ca. 14.00. Har barnet allergiar tek vi omsyn til det (hugs å syne legeerklæring). 

SJUKE BARN: Vi tek kontakt med foreldra umiddelbart dersom barnet blir sjukt i barnehagen. Sjuke barn skal haldas heime. Barn som har hatt feber skal ha ein feberfri dag før dei kan kome tilbake. Om barnet er i for dårleg form til å vere ute, må barnet også haldast heime. Dersom barnet har smittsame barnesjukdommar vil vi at de informerer oss. Diaré og oppkast er veldig smittsamt og barn som har dette SKAL haldas heime i 48 timer etter dei er fri for symptom.

MEDISINERING AV BARN: Som hovudregel gjer barnehagen ikkje medisin til barna. Etter tilvising frå lege og ved kronisk sjukdom gjer vi unntak. Medisineringsskjema må fyllast ut før vi gjer det.

KLE: Hugs merking av alle kle. Vi har ingen moglegheit til å ha oversikt dersom kle ikkje er merka. 

BLEIER: Foreldra har ansvar for å kjøpe inn bleier, og saman med personalet passe på
at det alltid er nok.

BETALING: Faktura får de direkte tilsendt kvar månad. Vi oppmodar til å nytte
Avtalegiro. Juli er betalingsfri månad.

OPPSEIING: Skal barnet slutte i barnehagen er det 2 månaders oppseiingstid. Oppseiingstida blir rekna frå den 1. i påfølgande månad. Oppseiing blir levert elektronisk på:
https://naustdal.ist-asp.com/naustdalpub/login.htm

FLYTTING OG NY ADRESSE: Dette melder de frå om skriftleg til dagleg leiar.

OPPMØTE PÅ TUR: Dersom det er bestemt at avdelinga eller heile barnehagen skal på tur, må de møte opp til avtalt tidspunkt.

PARKERING: De kan parkere på barnehagen sin parkeringsplass (den som vender mot legesenteret), eller nytte parkeringsplassen på nedsida av bygget (den som vender mot elva). 
Når de parkerer må de rygge bilen inn i parkeringslomma, dette grunna tryggleik til små barn. Ver snill å respekter dette! 
Det er ikkje tillate å la bilen stå på tomgang ved levering og henting, uansett vêr. 
Hugs å parkere i god avstand til portane då desse må kunne opnast heilt ved uttrykking av redningsbilar. 
Minner og om at vegen langs elva og vegen mellom barnehagen og legesenteret SKAL ha fri ferdsel til ei kvar tid!

VEDTEKTER: Alle barnehagar har eigne vedtekter der det står mykje viktig og nyttig informasjon. Signert skjema på at dei er lest skal leverast til dagleg leiar.

ADRESSE: Berrvellene 36, 6817 Naustdal.
[bookmark: _Toc490224304][bookmark: _Toc501442311][bookmark: _Toc501452013][bookmark: _Toc501455406]Barnehagen sitt innhald og oppgåver
For dei fleste born er barnehagen det første steget i utdanningsløpet. Barnehagen bidreg til å danne eit godt grunnlag for livslang læring og aktiv deltaking for borna i eit demokratisk samfunn. Å møte individet sitt behov for omsorg, tryggleik, tilhøyrsle og anerkjenning, samt å sikre at borna får ta del i og medvirke i fellesskap, er viktige verdiar som skal gå att i barnehagen. 

Barnehagen skal fremje:
· [bookmark: _Toc478137027]Demokrati
Barnehagen skal fremje demokrati og vere eit inkluderande fellesskap der alle får moglegheit til å ytre seg, bli høyrt og få ta del i det som finn stad.
· Mangfald og gjensidig respekt
Barn skal oppleve at det finst mange måtar å tenkje, handle og leve på. Barnehagen skal gje felles erfaringar og synleggjere verdien av fellesskapet.
· Likestilling og likeverd
Barnehagen bidreg i skapinga av borna sine verdiar og haldningar. Vi har fokus på at born skal møtast som likeverdige individ, uavhengig av alder, kjønn, funksjonsevne, seksuell orientering, etnisitet, kultur, sosial status, språk og religion. Barnehagen skal motverke alle formar for diskriminering. 
Kvart born er eit unikt og verdifullt menneske som skal møtast med respekt og anerkjenning.
· Berekraftig utvikling
Borna skal lere å ta vare på seg sjølv, kvarandre og naturen. Barnehagen skal leggje grunnlaget for bornet si evne til å tenkje kritisk, handle etisk og vise solidaritet.
· Livsmestring og helse
Barnehagen skal bidra til bornet sin trivsel, livsglede, meistring og kjensla av eigenverd og førebyggje krenkingar og mobbing. Barnehagen skal gje borna utfordringar i eit trygt miljø, og gje born moglegheit til å prøve ut ulike sider ved samspel, fellesskap og venskap.
· [bookmark: _Toc478137028]Barn si deltaking
Barnehagen skal ivareta borna sin rett til deltaking ved å leggje til rette for, og oppmuntre til at borna kan få uttrykkje synet sitt på barnehagen si daglege verksemd, jf. Barnehagelova § 3 og § 3, grunnlova § 104 og FNs barnekonvensjon artikkel 12 nr. 1. Barna sine synspunkt skal vektleggjast i samsvar med alder og modning. Borna skal ikkje bli givne eit ansvar dei ikkje er rusta til å ta (Kunnskapsdepartementet, 2017). For å oppfylle rammeplanen sine intensjonar krev det at barnehagepersonalet er lydhøyre og anerkjennande i kommunikasjonen sin med borna. 
[bookmark: _Toc478137023][bookmark: _Toc501442312][bookmark: _Toc478137022][bookmark: _Toc501455407]Omsorg 
I barnehagane våre skal born oppleve at dei blir ivaretekne på ein omsorgsfull og varm måte. Dei skal møtast av lyttande og engasjerte vaksne som viser nærleik og innleving. Omsorg har ein eigenverdi og er nært knytt til tryggleik, oppdraging og helse og pregar heile barnehagedagen i Naustdal Idrettsbarnehage.

Det er ei primæroppgåve for barnehagen å gje barna omsorg og nærleik, og å sørge for at dei ut frå alder og individuelle forutsetningar blir møtt med lydhørheit, innleving og vilje til samspel. Vi skal gje barna rom til å utøve empati og omsorg i kvardagen. 
[bookmark: _Toc478137024][bookmark: _Toc501442313][bookmark: _Toc501455408]Leik
Leiken er barna sin viktigaste læringsarena og mest naturlege samværsform. Den inviterar dei til å vere kreative og skapande, legg grunnlag for fellesskap og vennskap, og utviklar barnet sin sosiale kompetanse. Leiken har ein eigenverdi og er ei viktig side ved barnekulturen, og den gjer grunnlag for læring og allsidig utvikling. Difor har den ein sjølvskriven rolle hos oss, og vi gjev stor plass til den frie leiken i det uformelle rom. Barn leikar for leiken sin eigen del. I leik uttrykkjer born seg og får nye erfaringar saman med andre. 

Bevisst bruk av formelle og uformelle rom er grunnleggjande for å skape gode leikemiljø i barnehagen. Vi skal leggje til rette for at barna skal få utfalde seg på avdeling/fløy, i hallen, på kjøkkenet, ute på tur, i skogen, på Naustdal stadion og elles i nærmiljøet. For dei yngste nyttar vi mykje song og musikk med bevegelsar til. For dei litt større barna nytta vi ulike tradisjonsleikar som «Gjemsel», «Haien kommer» og «Raudt lys»
Gjennom leiken utviklar born sosiale ferdigheiter, empati og sjølvkjensle. Leiken skal vere den dominerande pedagogiske aktiviteten i barnehagen. Me legg til rette for allsidig leik og varierte aktivitetar gjennom heile barnehagedagen. Born skal erfare at leik og læring er morosamt. 

[bookmark: _Toc478137025][bookmark: _Toc501442314][bookmark: _Toc501455409]Læring
Born erfarar og lærer i alt dei gjer av leik og aktivitetar, både egeninitiert og planlagte vaksenstyrte aktivitetar. I barnehagane våre legg me vekt på at borna skal få brukt heile seg og oppleve gleda ved meistring. Born er ulike og lærer på ulike måtar. Me legg til rette for allsidig læring der borna får bruke heile seg med kropp og sanseapparat. Mottoet vårt er «La ikkje borna vere passive mottakarar, men aktive deltakarar». 

Hos oss skal barna få oppleve spontanitet og fantasi, felles opplevingar og erfaringar. Vi ønskjer å stimulere barna si læring gjennom å tilby varierte læringsarenaer der dei kan nytte heile kroppen. Det gir dei felles erfaringar som igjen bidrar til å bygge relasjonar. Leiken gir ein muligheit til å jobbe med alle sider av barnet si utvikling. Ein kan enkelt tilpasse leiken slik at alle barna har moglegheit til å oppleve mestring og bevegelsesglede.

Våre tiltak i Naustdal Idrettsbarnehage for å jobbe med dette:
Aktive, tilgjengelege, modige, engasjerte og rause vaksne skal gjennom barnehagekvardagen være rollemodellar og initiativtakarar til meistring og bevegelsesglede for kvart enkelt born - kropp imiterer kropp.
[bookmark: _Toc478137026][bookmark: _Toc501442315][bookmark: _Toc501455410]Danning
Danning er for kvart menneske ein livslang prosess som handlar om å utvikle evne til å reflektere over eigne handlingar og væremåtar. Gjennom danning leggjast grunnlaget for allsidig utvikling. Borna skal erfare at dei er del av fellesskapet, samt oppleve at eigne og andre sine bidrag til felleskapet opplevast som noko positivt. Borna skal utvikle tryggleik på seg sjølv og eigen identitet.

[bookmark: _Toc501442316][bookmark: _Toc501455411]Foreldreråd 
Foreldrerådet består av foreldra / dei føresette til alle borna og skal fremje deira fellesinteresser og bidra til at samarbeidet mellom barnehagen og foreldregruppa skapar eit godt barnehagemiljø. 

[bookmark: _Toc501442317][bookmark: _Toc501455412]Samarbeidsutval 
Samarbeidsutvalet (SU) skal vere eit rådgivande, kontaktskapande og samordnande organ. Samarbeidsutvalet består av foreldre/føresette og tilsette i barnehagen, slik at kvar gruppe er likt representert. Barnehagen sin eigar kan delta etter eige ynskje, men ikkje med fleire representantar enn kvar av dei andre gruppene. Barnehageeigaren skal syte for at viktige saker av kjem fram for foreldrerådet og barnehagen sitt samarbeidsutval.

[bookmark: _Toc478137043][bookmark: _Toc501442318][bookmark: _Toc501455413]Foreldre- medvirking i barnehagen sitt innhald og planar
Vi ønsker at alle føresette skal føle eigarskap og tilhørigheit til barnehagen, samtidig ssom dei skal oppleve at dei har moglegjeit for å vere med å påverke barna sin kvardag. Eit nært samrbeid mellom barnehage og heim gjev dei beste føresetnandane for gode år i barnehagen for barna. Det er føresette som kjenner sine eigne barn best og vi er så heldige at vi får låne dei nokre timar om dagen. 

I løpet av barnehageåret inviterer vi føresette til nokre faste arrangement. Målet med desse er at vi skal bli betre kjent, at de som føresette skal få eit innblikk i vår kvaardag og at vi skal sikre godt samrbeid rundt det einskilde barn:
· Foreldremøte i september – informasjon om mellom anna oppstart og satsingsområder for hausten. Informasjon om Maximusgruppa.
· Forut cafe i oktober- Gjennom sal av produkt laga av Minimus, Medimus og Maximus barna, kakelotteri osv. samlar vi inn pengar til eit veldedig formål.
· Foreldresamtalar i november / desember for alle barna. Barnehagen inviterer foreldre til individuelle foreldresamtalar minst ein gong i året. Foreldresamtalar er ei fortruleg samtale mellom foreldra og barnehagepersonalet om det enkelte barn sin trivsel, utvikling og aktivitetar i barnehagen.
· Lucia i desember – Markering av Luciadagen med servering av lussekattar og Maximusbarna går i Luciatog.
· Foreldremøte i februar – Mellom anna presentasjon av ny årsplan
· Påskefrukost uka i forkant av påske- Vi byr på frukost og ein ekstra hyggeleg start på dagen.
· Foreldresamtalar april/mai for dei som ønsker, samt alle Maximusbarna
· Dugnad
· Sommarfest i juni – SU/FAU er arrangør.
[bookmark: _Toc478137044][bookmark: _Toc490224305][bookmark: _Toc501442319][bookmark: _Toc501452014][bookmark: _Toc501455414]Samarbeid med andre instanser
Barnehage og foreldre må ha ei felles forståing for kvarandre si rolle i saker der barnehagen skal og må samarbeide med andre instansar. Barnehagen har plikt til å samarbeide med kommunen som barnehagemyndigheit, skule, helsestasjon, Pedagogisk psykologisk tjeneste (PPT), Barne- og ungdomspsykiatri (BUP) og barnevern (BV).

I Naustdal Idrettsbarnehage har vi godt samarbeid med andre instansar. Vi deltar mellom anna på tverrfaglege møter med helsestasjon, BUP, PPT, lege og barnevern. Desse møta er meint som førebyggjande tiltak og ein arena der vi kan rettleie kvarandre og få tips og råd. I det daglege nyttar vi til dømes Statped, TRAS, Askeladden og Språkkista i arbeidet med det enkelte barn og barnegruppene samla.
[bookmark: _Toc478136679][bookmark: _Toc478137045][bookmark: _Toc490224306][bookmark: _Toc501442320][bookmark: _Toc501452015][bookmark: _Toc501455415]Planlegging, dokumentasjon og vurdering 
[bookmark: _Toc478137046][bookmark: _Toc490224307][bookmark: _Toc501442321][bookmark: _Toc501452016][bookmark: _Toc501455416]Planlegging
Planlegging gjev personalet grunnlag for å tenkje og handle systematisk i det pedagogiske arbeidet. Barnehagen er forplikta til å begrunne, planleggje, vurdere og dokumentere at det pedagogiske arbeidet er i tråd med barnehagelova og rammeplanen.
Årsplanen legg grunnlaget for dei fire periodeplanane vi skriv i løpet av året. Desse legg igjen grunnlaget for vekeplanane våre. Alle våre tilsette er med i planleggingsarbeidet og vi nyttar mellom anna planleggingsdagar og personalmøter til dette. Vi legg vekt på Rammeplanen, mål for Idrettsbarnehage, dei tilsette si spisskompetanse og barna sine interesser når vi planlegger kvardagen og tilrettelegging av aktivitetar hos oss. Innhaldet i våre planar skal vise tydeleg at vi jobbar målretta og at det er ei god tanke bak det vi gjer.
[bookmark: _Toc478137047][bookmark: _Toc490224308][bookmark: _Toc501442322][bookmark: _Toc501452017][bookmark: _Toc501455417]Dokumentasjon
Rammeplanen slår fast at dokumentasjon av det pedagogiske arbeidet inngår som ein viktig del av barnehagen sitt arbeid. Dokumentasjonen skal gje foreldre, lokalmiljøet og kommunen som barnehagemyndigheit informasjon om kva barn opplev, erfarar, lærer og gjer i barnehagen, samt vise korleis barnehagen fyller krava i barnehagelova og rammeplanen.
Gjennom vekebrev som sendast ut fredag ettermiddag dokumenterer vi korleis vi arbeider med årsplanen, periodeplanane og vekeplanane. Vi synar til fagområda for å dokumentere korleis vi har fokus på dei ulike områda i Rammeplanen. Praksisfortellingar nyttast til dokumentasjon og evaluering av eigen praksis.Det er eit verktøy som i hovudsak blir nytta på avdelingsmøter og pedagogmøter. Vi har også ei Facebookside der vi legg ut bilete frå barnehagekvardagen vår. 
[bookmark: _Toc478137048][bookmark: _Toc490224309][bookmark: _Toc501442323][bookmark: _Toc501452018][bookmark: _Toc501455418]Vurdering
Det pedagogiske arbeidet skal vurderast – det vil si tydeleggjerast, analyserast og tolkast ut frå barnehagen sine planar, barnehagelova og rammeplanen. Systematisk vurdering legg grunnlag for utvikling av barnehagen som ein lærande organisasjon.
Det gjerast kvartalsvis evalueringar av det pedagogiske treet og måleparametera våre.
Etter kvar periode evaluerer vi korleis valde aktivitetar og metodar har fungert, korleis barna sine opplevingar har vore, og om perioden har vore i tråd med våre satsingar og målsettingar. Periodeevalueringa skjer direkte i forkant av at vi lagar periodeplan for neste periode, slik at vi kan ta med oss erfaringar vidare. Brukarundersøkingar og praksisfortellingar er også del av evalueringsarbeidet vårt. Alle desse elementa er med på å gjere oss vaksne medvitne på korleis vi jobbar med barna, og kva rolle vi har i barnas kvardag. Vår viktigiaste oppgåve er å gje barna ein god barnehagekvardag. Dette krev at vi reflekterar over eige arbeid og eigen praksis.


[bookmark: _Toc490224310][bookmark: _Toc501442324][bookmark: _Toc478136680][bookmark: _Toc478137049][bookmark: _Toc501452019][bookmark: _Toc501455419]Bakgrunnsdokument

[bookmark: _Toc501442325][bookmark: _Toc501455420]Lov og forskrifter
· Lov om barnehagar (barnehagelova) (2005)
· Rammeplan for barnehagen sitt innhald og oppgåver (2017)
[bookmark: _Toc501442326][bookmark: _Toc501455421]Læringsverkstedet sine dokument
· Verdiplattform
· Rettleiaren «Vår pedagogikk» 
· Handlingsplan mot mobbing i barnehagen
· Verksemdsplan
[bookmark: _Toc501442327][bookmark: _Toc501455422]Rettleiar frå Kunnskapsdepartementet
· Frå eldst til yngst, overgong barnehage-skulen (2008)
[bookmark: _Toc501442328][bookmark: _Toc501455423]Rettleiarar frå Utdanningsdirektoratet
· Handtering av kriser og sorg i barnehagen 2014)
· Språk i barnehagen – mykje meir enn berre prat (2013)
· Bornets trivsel – vaksne sitt ansvar, rettleiar om førebyggjande arbeid mot mobbing i barnehagen (2012)
[bookmark: _Toc478136681][bookmark: _Toc478137050][bookmark: _Toc490224311][bookmark: _Toc501442329][bookmark: _Toc501452020][bookmark: _Toc501455424]Linkar til aktuelle heimesider
· Læringsverkstedet
· Regjeringa / Kunnskapsdepartementet / Barnehage 
· Utdanningsdirektoratet / Barnehage 

